
Қазақстан флорасы дəрілік өсімдіктерге өте бай. Отандық медицина үшін дəрілік 

өсімдіктерді зерттеудің болашағы үлкен екені флора саласында дəлелденген. Адамзат 

тіршілігінде жабайы флора дүниесінің маңызы өте айрықша. Олардың түрлерінің көптігі 

жөнінен Қазақстан ТМД елдері арасында бірінші орында тұр. Қазіргі уақытта əртүрлі 

ауруларды емдеу мақсатында дəрілік өсімдіктерге ерекше көңіл бөлінуде. Медицина 

фитопрепараттар шығаруға мүдделі. Сонымен қатар отандық дəрілік препараттар аз ғана 

болғандықтан, дəрілік шөптердің құрамын зерттеп, белсенділігін анықтап, оларды халықтық 

медицинаны жаңғыртып, фармацевтикалық өндірістің мұқтаждығын қамтамасыз ету – өзекті 

мəселе. Осыған байланысты Қазақстан аумағында кең таралған Сhеnороdіасеае (Алабұталар) 

тұқымдасына жататын Petrosimonia өсімдігі фитохимиялық құрамын зерттеп, биологиялық 

белсенді кешен алу теориялық жəне тəжірибелік тұрғыдан үлкен қызығушылық тудырады. 

Зерттеу нысандары – Алматы облысы, Іле ауданынан 2019 жылы гүлдену кезеңінде 

жиналған Алабұталар (Chenopodiaceace) тұқымдасына жататын Petrosimonia sibirica жəне 

Petrosimonia brachiata өсімдіктерінің жер үсті бөлігі. 

Зерттеу барысында өсімдіктердің хроматографиялық əдіс бойынша бір жəне екі жүйелі 

қағазды хроматографиялық əдістерімен əртүрлі еріткіштер жүйесінде, арнайы 

айқындағыштарды қолдану арқылы өсімдіктердің негізгі биологиялық белсенді заттары 

фенолды қосылыстар, флавоноидтар, амин қышқылдары, моно-, олиго-, жəне полисахаридтер 

екені анықталды. 

Petrosimoniа өсімдіктерінің негізгі биологиялық белсенді заттардың сандық жəне 

сапалық құрамдарының зерттеулері ҚР Мемлекеттік Фармакопеядағы І əдістемелік нұсқаулар 

бойынша жүргізілді. Нəтижесінде келесідей мəліметтер алынды: Petrosimonia sibirica 

өсімдігінің ылғалдылығы – 6,5 %, күлділігі – 25,2 %, экстрактивті заттар (50% сулы-спирт) – 

47,1 %, полисахаридтер – 0,56 %, органикалық қышқылдар – 0,72 %, флавоноидтар – 1,73 %, 

амин қышқылдары – 5,65 %, тері илегіш заттар – 0,48 %, сапониндер – 0,75 %, кумариндер – 

0,56 %. Petrosimonia brachiata өсімдігінің ылғалдылығы – 10,2 %, күлділігі – 20,45 %, 

экстрактивті заттар (70% сулы-спирт) – 35,18 %, полисахаридтер – 3,94 %, органикалық 

қышқылдар – 5,59 %, флавоноидтар – 2,18 %, тері илегіш заттар – 0,162 %, сапониндер – 0,992 

%, кумариндер – 0,109%. 

Зерттеу жұмыстары əлі де жалғасуда. 

Қара сабын – қазақтың дəстүрлі тұрмысында пайдаланады. Қара сабын қотыр, басқа да 

жарақаттардың тез жазылуына əсер етеді: тəнді жұмсартады, суық тигенде сылау май ретінде 

қолдануға болады, ісікке, домбыққан жарақатқа тартса, бітеу жараның соқтасын сорып алады. 

Ертеректе қара сабынды адам уланғанда құстырып, ішін тазалауға пайдаланған. Қолдан 

